
Сандал саас 

Оруоллар: Куобах 

Суор 

Тииҥ 

Эһэ 

Ыытааччы: Ойуурга олорбута үһү куттас муҥнаах Куобахчаан, мултугур 

кутурукчаан, кыччаҕар харахчаан.  

Арай, биир күн Куобах, идэтинэн сиибиктэлээн сиэри, ойуолуу сылдьыбыт. 

Ол кэмҥэ суор көтөн кэлэн хааҕырҕаабыт. 

Суор: Саас! Саас! Саас кэллэ! 

Куобах: Хаар өссө да сытар.  Мин түүм өссө да маҥан. Саас кэлиэ эрдэ 

быһыылаах. 

Суор: Үрүҥ туллуктар кэлбиттэр. Ол аата саас буолбут. 

Ыытааччы: диэн баран суор көтөн хаалбыт. Куобах тула өттүн көрбүтэ 

кырдьык да хаар кыһын курдук маҥана сүппүт, сахсайбыт, онон – манан буор 

көстүбүт эбит. 

Куобах: Маҥан түүбүн бороҥ өҥҥө уларытыахпын сөп буолбут. 

Ыытааччы: Куобах ол олорон тиит үрдүгэр тииҥи бэлиэтии көрбүт. 

Куобах: Эй, тииҥчээн! Саас кэллэ дэһэллэр. 

Тииҥ: Саас кэлбитэ, ол гынан баран түүн өссө да тоҥорор. Ол иһин мин мас 

көҕөрөрүгэр кугас түүлэниэм. Билигин көп күөх түүбүнэн сылдьыам. 

Ыытааччы: диэн баран тииҥ лабааттан лабааҕа ыстана турбут. Куобах ойуур 

быыһынан ойуолаан испит, арай арҕахтан эһэ быган тахсыбыт. 

Эһэ: Мин утуйар уубун ким аймаата? 

Куобах: Ити мин буолбатах, ити саас. 

Эһэ: Саас мин арҕахтан таҕыстахпына кэлэр. 

Куобах: Уһугун, эһэчээн. Тымныы кыһын кыйданна, сандал саас кэллэ. Мин 

маҥан дьүһүммүн уларытаммын бороҥ соммун кэтиэҕим. 

Ыытааччы: Куобахчаан үөрэ – көтө ойуолаан хаалбыт. 

(Ырыалар, хоһооннор, оонньуулар) 


